




Мамлакатимизда тўғридан-тўғри инвестицияларни жалб қилиш учун энг қулай 
инвестиция муҳитини яратиш мақсадида иқтисодиётни либераллаштириш, тадбир-
корлик субъектлари фаолиятига аралашувни чеклаш, лицензиялаш ва рухсат бериш 
тартиб-таомилларини қисқартириш ва соддалаштириш, инвестициялардан эркин 
фойдаланишни таъминлаш шунингдек, ҳудудларда зарур инфратузилмани яратиш 
бўйича кенг кўламли чора-тадбирлар амалга оширилди. Натижада ҳар йили хорижий 
сармоя иштирокидаги корхоналар кўпайиб бормоқда.

2023-йил 1-октябрь ҳолатига чет эл инвестициялар иштирокида рўйхатга олинган 
корхоналар сони ўтган йилнинг мос даврига нисбатан 2 537 тага кўпайиб, 
17 782 тани ташкил этди.

2023 йил 1 октябрь ҳолатига кўра, бирликда

Ҳудудлар кесимида фаолият кўрсатаётган хорижий ва қўшма
 корхоналар сони тўғрисида маълумотлар

қўшма корхоналар хорижий корхоналар

Сўнгги йилларда Ўзбекистон иқтисодиёти жадал ўзгаришларни бошидан кечирди 
ва халқаро ҳамжамиятда очиқлик, инновация, бизнес ва сармоявий тўсиқларни 
бартараф этишда қатъийлик тимсолларидан бири сифатида тобора кўпроқ эътироф 
этилмоқда.

Демак, чет эл инвестициялари иштирокидаги корхоналар сонининг кўпайиши, 
авваламбор, мамлакатдаги сиёсий барқарорлик ва инвестиция фаолиятининг ҳуқуқий 
асослари такомиллаштирилгани билан боғлиқ.

совместные предприятия хорижий корхоналарқўшма корхоналар
2023 йил 1 октябрь ҳолатига кўра, бирликда

Иқтисодий фаолият турлари кесимида фаолият кўрсатаётган қўшма 
ва хорижий капитал иштирокидаги корхоналар сони тўғрисида маълумотлар

Қорақалпоғистон Р.

Ҳудудлар кесимида фаолият кўрсатаётган кичик тадбиркорлик 
субъектлари ҳақида маълумот 

(деҳқон ва фермер хўжаликларисиз, 1  январь ҳолатига кўра, бирликда)

Кичик тадбиркорлик субъектлари бозор иқтисодиёти учун муҳим аҳамиятга 
эга, чунки улар мамлакатнинг барқарор иқтисодий ўсиш драйвери сифатида 
ҳаракат қилишади. Янги маҳсулот ва хизматларни ишлаб чиқариш орқали улар 
янги иш ўринларини яратадилар, бу эса пировардида иқтисодий ривожланиш-
нинг тезлашишига олиб келади. Демак, кичик тадбиркорликни рағбатлантирувчи 
ва қўллаб-қувватловчи давлат сиёсати иқтисодий ўсишни таъминлашда муҳим 
аҳамиятга эга ҳисобланади. Шунингдек, устувор йўналишлардан-эркин бозор 
механизмларини жорий қилиш, соғлом рақобат ва хусусий мулк дахлсизлигини 
таъминлаш, кичик тадбиркорликни қўллаб-қувватлашда алоҳида ўрин эгаллаши 
керак.

Тадбиркорлик субъектларининг сезиларли ўсишини фаолият кўрсатаётган 
кичик тадбиркорлик субъектлари сонининг 2014 йил 1 январь ҳолатига 
189,9 мингтадан 2023 йил 1 январь ҳолатига кўра 523.6 мингтага ортгани билан 
ифодалаш мумкин.

Миллий иқтисодиётни жадал ривожлантириш ва юқори ўсиш суръатларини 
таъминлаш 2022 - 2026 йилларга мўлжалланган Янги Ўзбекистоннинг тараққиёт 
стратегиясини еттита устувор йўналишларидан бири ҳисобланади.

Корхона ва ташкилотларнинг ягона давлат регистри – реал вақт режимида 
янгилаб бориладиган маълумотлардан иборат бўлган ахборот-маълумотнома тусидаги 
автоматлаштирилган тизим ҳисобланиб, ягона классификациялар тизими асосида 
корхоналар ва ташкилотларнинг давлат ҳисобини ва уларни идентификациялаштиришни 
таъминлайди. 

Рўйхатга олинган – рўйхатдан ўтказиш органлари томонидан белгиланган 
тартибда давлат рўйхатидан ўтказилган ҳамда юридик шахсларнинг давлат реестрида 
мавжуд бўлган юридик шахслар (фаолияти тугатилган юридик шахслардан ташқари). 

Фаолият кўрсатаётган – рўйхатдан ўтказиш органлари томонидан белгиланган 
тартибда давлат рўйхатидан ўтказилган ҳамда молия-хўжалик фаолиятини амалга 
оширмаётганлиги ёки тугатиш жараёнида эканлиги тўғрисидаги маълумот келиб 
тушмаган юридик шахслар. 

Янги ташкил этилган – рўйхатдан ўтказиш органлари томонидан белгиланган 
тартибда юридик шахсларнинг давлат реестрига янгидан киритилган юридик 
шахслар. 

Юридик шахсларнинг фаоллик даражаси – Ўзбекистон Республикаси 
Президентининг 2019 йил 7 июндаги ПФ-5739-сон ҳамда 2022 йил 20 апрелдаги 
ПФ-113-сон Фармонлари ва Вазирлар Маҳкамасининг 2019 йил 21 августдаги 
704-сон қарори билан: 

- тижорат корхоналари ҳисобига 9 ой давомида пул маблағлари тушмаганлиги 
юзасидан банклар давлат солиқ органларини тизим орқали хабардор қилиши; 

- шундан сўнг, давлат солиқ органлари тақдимномасига асосан, Давлат хизматлари 
марказлари корхонани ҳаракатсиз ҳолатга ўтказади ва бу ҳақида давлат реестрига 
ҳамда Тизимга тегишли ёзув киритади. 

Кичик корхона ва микрофирмалар – Ўзбекистон Республикаси Вазирлар 
Маҳкамасининг 2016 йил 24 августдаги “Иқтисодий фаолият турларини таснифлашнинг 
халқаро тизимига ўтиш чора-тадбирлари тўғрисида” 275-сон қарорининг 
1-иловасига мувофиқ, кичик тадбиркорлик субъектларига тегишли бўлган корхона-
лар ва ташкилотлар.

Чет эл инвестициялари иштирокидаги корхоналар – норезидентлар иштиро-
кидаги корхоналар, хорижий юридик шахслар (хорижий фирмаларнинг филиаллари 
ва бўлимлари), корхонанинг устав фондида чет эл фуқаролари ва фуқаролиги бўлма-
ган шахслар иштирок этган корхоналар. 

Ўзбекистон Республикаси Вазирлар Маҳкамасининг 2022 йил 28 сентябрдаги 
539-сон қарори билан тасдиқланган “Корхоналар ва ташкилотларнинг ягона давлат 
регистри тўғрисидаги Низом”га асосан, юридик шахслар тўғрисидаги маълумотлар 
рўйхатдан ўтказувчи органлар томонидан тақдим этилади ҳамда Корхоналар ва 
ташкилотларнинг ягона давлат регистри (КТЯДР)га киритилади.

Маълумотлар Ўзбекистон Республикаси Адлия вазирлигининг Давлат хизматлари 
маркази маълумотлар базаси асосида 2023 йил 1 октябрь ҳолатига кўра (фермер ва 
деҳқон хўжаликларисиз) шакллантирилди.

Статистик кўрсаткичларга изоҳлар

